
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

86. இகல்

(பகைமை கொள்ளாமல் இருப்பது) இகல் என்ப - எல்லா உயிர்க்கும் பகல் என்னும் பண்பு.இன்மை பாரிக்கும் நோய். 851 பகைமை என்னும் வேறுபாடு எது என்றால், எல்லா மனிதர்களுக்கும் விரோதம் என்னும் அன்பு இல்லாமையை உண்டாக்கி, அதை வளரச் செய்கின்ற நோய் என்று கூறுவார்கள். பகல் கருதிப் பற்றா செயினும், இகல் கருதி, இன்னா செய்யாமை தலை. 852 தன்னோடு பகைமை ஏற்படுவதைக் கருதி வெறுக்கத்தக்க காரியத்தை ஒருவன் செய்தாலும் தான் பகைமை கொண்டு அவனுக்குத் துன்பம் செய்யாமல் இருப்பது சிறந்தது. இகல் என்னும் எவ்வ நோய் நீக்கின், தவல் இல்லாத் தா இல் விளக்கம் தரும். 853 பகைமை என்னும் துன்பம் தரக்கூடிய நோயை, ஒருவன் மனத்திலிருந்து நீக்கிவிட்டால் அது அவனுக்கு நிலையான புகழைத் தரும். இன்பத்துள் இன்பம் பயக்கும் - இகல் என்னும் துன்பத்துள் துன்பம் கெடின். 854 துன்பத்தில் எல்லாம் கொடுமையான துன்பமான பகைமை இல்லை என்றால், இன்பத்தில் எல்லாம் சிறந்த இன்பம் கிடைக்கும். இகல் எதிர் சாய்ந்து ஒழுக வல்லாரை, யாரே, மிகல் ஊக்கும் தன்மையவர்? $55 பகைமையை எதிர்த்துப் போராட நினைக்காமல், அதனை விட்டு விலகி நடக்கும் வல்லமை உள்ளவரை வெல்லக் கூடிய ஆற்றல் உள்ளவர் யார்?

